
 Por Antón Ferreira Lorenzo 
 

 A primeira divulgación das esvásticas 

de Santa Trega atópase no libro "La cita-

nia de Santa Tecla o una ciudad prehistó-

rica desenterrada" (A Guarda, 1927, 

reimpreso en 1976, páx 52), do guardés 

Julián López Ríos, que reproduce a Es-

vástica do Miño, así chamada entón por 

crerse que era exclusiva do Alto e Baixo 

Miño, insculturada nunha rocha, hoxe 

desaparecida, preto do Museo Arqueoló-

xico de Santa Trega. 

 Florentino López Cuevillas, no aparta-

do dedicado á Prehistoria en “Historia de 

Galicia” (Akal Editor, Madrid, 1979) en 

tres tomos, dirixida por Ramón Otero 

Pedraio, recolle esta mesma esvástica 

insculturada no capítulo dedicado á Arte 

Rupestre. Ao falar dos que denomina “sinos suásticos” di que “rexistráronse tres: un 

deles gravado nunha pena da citania de Santa Trega, que ten forma da chamada suástica 

do Miño polos arqueólogos portugueses que aparece tamén en pedras esculturadas dos 

castros”. 

 

 Tamén o arqueólogo valisoletano Cayetano de Mergelina Luna, que dirixiu as esca-

vacións en Santa Trega, entre 1928 e 1933, recolle a Esvástica do Miño en "La Citania 

de Santa Tecla" (1945), reproducindo tanto a esvástica divulgada por López Ríos, como 

o debuxo da primeira peza exenta localizada, que se pode ver hoxe no MASAT, e re-

compila graficamente o conxunto deste tipo de labras que ata ese ano se descubriran en 

Santa Trega, concedéndolle a todas elas, aínda que con dúbidas, “un carácter relixioso, 

posiblemente unido ás crenzas funerarias” (“La Citania de Santa Tecla” 1945, reimpreso 

en 2001, páxina 53). 

Imaxe 1. Portada do libro de López García. 

 Martínez Tamuxe, escribe un artigo 

sobre esta mesma esvástica no Boletín 

Informativo da Sociedad Pro-Monte co 

título “La esvástica del Miño” (1979) e 

publicará, no ano 1987, a monografía 

“Aportación al estudio de la „típica es-

vástica del Alto Miño luso-galaico”. 

 

 Na actualidade o Museo de Santa 

Trega posúe dous exemplares de esvásti-

ca do Miño. O máis recente achado en 

1977 por mor dunhas obras de amplia-

ción no sendeiro que baixa desde a Casa 

Forestal ao transformador (sendeiro que 

tamén conduce ao Gran Cuncheiro e á 

Porta Sur), aínda que os elos seguen distinto 

sentido que o publicado por Mergelina, pero 

conservando os mesmos tres sucos e de me-

didas moi similares.  

 

 Este símbolo, que ademais do mundo 

castrexo, aparece tamén nalgúns mosaicos 

romanos achados en Lugo, tivo unha ampla 

pervivencia, utilizándose ata moitos séculos 

despois, e así atopámolo nunha gravura na 

fachada da igrexa románica, do século XII, 

de Coruxo (Vigo). Ferro Couselo 

(“Petroglifos de término y las insculturas 

rupestres en Galicia”) e o historiador guar-

dés Domínguez Fontela (“Signos lapidarios 

da catedral de Orense”) dan a coñecer este 

mesmo gravado en lousas sepulcrais do 
Imaxe 4. Portada do libro de Tamuxe. 

 

Imaxe 2. Esvástica insculturada (Mergelina).  

século XVIII, e Xoán Martínez Tamuxe reproduce o gravado dunha pía bautismal de 

Zaldivia (Navarra) na que se debuxaron esvásticas idénticas ás do Trega. 

 

 Este tipo de esvástica achouse tamén en Portugal, entre o Douro e o Miño, por iso é 

polo que os portugueses denomínana como esvástica do Alto Miño, segundo explica o 

investigador guardés Julián López García (“La Citania de Sta. Tecla”, publicado en 

1927, reimpreso en 1976, páxs44, 45 e 52), que alude “a la semejanza entre las swásti-

cas del Tecla y las que se encuentran en las citanias portugueses de Sabroso y Britei-

ros”, aínda que o autor guardés referíase, por entón, á insculturada nunha rocha -cunha 

gravura idéntica á labra ‘do Miño’- da que se ignora a súa localización, e da que repro-

Imaxe 3 Portada do libro de Mergelina. 



Carrizal –xaneiro/febreiro 2022          -6 -                                               Nº 11 

Imaxe 5. Esvástica do Miño, atopada por Mergelina. 

Imaxe 6. Esvástica descubierta no ano 1977 . 

duce a súa fotografía. Esta esvástica insculturada é, quizais, a que máis literatura produ-

ciu, pois o mesmo Castelao ocúpase dela en “As cruces de pedra en Galiza” (Buenos 

Aires, 1950, páx 25): “Con todo, advertimos a existencia dunha cruz especial, caracte-

rística da cultura celta: é a chamada swástica do Miño (dous elos entrelazados)…”  

 Tipoloxía 

  

Polo  

sentido  

do xiro 

  

-dextrossum (xiran como as agullas do reloxo) 

-sinistrossum (xiran ó contrario das agullas do reloxo) 

Polos  

motivos 

espirais 

 -triespiral 

-tetraespiral 

-pentaespiral 

 

 Lapas 
 -flamíxea simple 

 -flamíxea 

 

 Radios -radiada 

 

Aspas 

 -trisquel 

-tetrasquel 

-hexasquel  
 

 Rosácea 

  

-tetrafolia 

 -sexfolia 

(hexafolia) 

   

Calada 
 Espazos baleiros 

entre as aspas 
 

Outras Esvástica do Miño 

Coordinador do proxecto: Xabi Pin. 
 

       Expoñemos a continuación un amplo resumo dos datos acadados na campaña do ano 

2021, correspondentes á fauna silvestre atropelada no Baixo Miño. Evidentemente que son 

datos mínimos, xa que, para poder desenvolver un traballo máis minucioso, precisariamos 

moita máis colaboración por parte da cidadanía.   

Colaboraron un total de 13 persoas 
 

 C. A., Cándido 
  de Juan, Beatriz  
 Dorado, Estela  
 Dorado Senra, Luís  
 Fernández, Rubén  
 Ferreira Lorenzo, Agustín 
 Lomba, Benito   
 Ortega Cortizo, Marta  

 Pernas, Carmen  
 Pin Vázquez, Xabier 
 Pousa Barros, Andrea  
 Rivera, Jacobo  
 Rodríguez Dorna, Andrés 

Rexistros por concellos: 
 

 20 no municipio do Rosal. 
 17 no municipio de Tomiño. 
 5 no municipio da Guarda. 
 1 no municipio de Tui. 
 Non temos ningún rexistro de Oia. 

 Especies: nº e porcentaxe: 
 

   - Ourizo común (Erinaceus europeaus)--------------> 26 (40%) 

 - Coello (Oryctolagus cuniculus)----------------------> 9 (13,8%) 
 - Raposo (Vulpes vulpes)-------------------------------> 7 (10,8%) 
 - Teixugo (Meles meles)--------------------------------> 5 (7,7%) 
 - Xeneta (Genetta genetta)-----------------------------> 4 (6,1%) 
 - Cobra sen identificar ----------------------------------> 2 (3,1%) 
 - Saramaganta (Chioglossa lusitanica)---------------> 1 (1,5%) 
 - Visón americano (Neovison vison)-------------------> 1     “ 
 - Lontra (Lutra lutra)------------------------------------> 1     “ 
 - Corzo (Capreolus capreolus)-------------------------> 1     “ 

 - Cobregón (Malpolon monspessulanus)-------------> 1     “ 
 - Tordo común (Tordus philomelus)------------------> 1     “ 
 - Gaio (Garrulus glandarius)--------------------------> 1     “ 
 - Pardal común (Passer domesticus)------------------> 1     “ 
 - Lagarto arnal (Timon lepidus)------------------------> 1     “ 
 - Escribenta común (Emberiza cirlus)----------------> 1     “ 
 - Papuxa cabecinegra (Sylvia melanocephala)------->1    “ 
 - Restos sen identificar --------------------------------->1    “ 

 -Non identificada----------------------------------------->1    “ 

Rexistros por meses: 
 

Xaneiro…..    1 
Febreiro…..   1 
Marzo……. 14 
Abril……..  11 

Maio……..    4 
Xuño………10 
Xullo……..   4 
Agosto……   3 
Setembro…   4 
Outubro…..   8 
Novembro..   3 
Decembro… 2  

Datos por grupos: 
 

Mamíferos……. 54 (83,07 %) 
Aves…………  .. 5 (7,69 %) 
Anfibios……….. 1 (1,54 %) 

Réptiles………… 4 (6,15 %) 
Non identificados..1 (1,54 %) 

Por Agustín Ferreira Lorenzo 
 

 Sábado, 13 de outubro do ano 2012. Como cada fin de semana pola tarde, saímos ao 

campo, nesta ocasión cara ao Alto da Groba, co obxectivo de visitar as charcas que hai 

alí e recoller información do sapo de esporóns, único lugar do Val Miñor-Baixo Miño 

onde está presente. Ese día, o quipo de campo que formaba o grupo de traballo de ANA-

BAM, estaba constituído por oito persoas: Angílica Entenza, Carlos; Bautista Salgueiri-

ño, Silvia; Dorado Senra, Luis; Ferreira Lorenzo, Agustín; Ferreira Lorenzo, Antón; 

Ferreira Rodríguez, Noé; González de Dios, Mª Consuelo e Pombal Diego, Manuel A.  
 

 A ferramenta que levabamos para o que pretendiamos facer era bastante rudimenta-

ria, pero efectiva: ganapáns e colador dos utilizados nas cociñas das casas. A idea era 

comprobar a presenza de larvas de sapo de esporóns nas citadas charcas, unha delas, a 

máis grande e máis ao interior coñecida como Poza Negra, outras dúas, sen nome, 

áchanse a carón da estrada, separadas entre si un par de centos de metros. A auga que 

conteñen procede fundamentalmente da chuvia, polo que cando leva tempo sen chover e 

a insolación é grande, acaban por secar, sobre todo as que hai ao lado da estrada. As tres 

pozas forman os vértices imaxinarios dun triángulo isósceles case perfecto. Os dous la-

dos semellantes teñen unha lonxitude de arredor de 630 m, o lado desigual duns 400 m. 

As charcas atópanse a unha altitude duns 600 m. s. n. m. A temperatura habitualmente 

non é moi alta, as veces, mesmo no 

verán vai frío debido ao vento do 

norte que pode soprar algo forte no 

verán. 
 

 A primeira parada foi na primei-

ra das charcas, a máis estacional de 

todas. Comezamos peneirando a 

superficie e, de seguido, o fondo. 

En cada pasada obtiñamos numero-

sos cágados de sapo de esporóns, 

uns de pequeno tamaño, outros xa 

grandiños e, mesmo, algúns xa na 

súa última fase de desenvolvemen-

to. Evidentemente, cando peneira-

bamos o fondo, non viñan os cága-

dos sós, tamén outros minúsculos 

seres, pequenas larvas de insectos 

acuáticos, cágados doutras especies 

todo iso mesturado coa lama. Unha 

observación máis directa sobre eses 

diminutos seres permitiunos deca-

tarnos da existencia de pequenos 

“camaróns”, case transparentes, que 

non deixaban de se mover. En cada pasada observabamos uns cantos. Picounos a curiosi-

dade e decidimos que había que levar algúns deles para saber que eran. Nun pequeno 

recipiente, botamos auga da charca, un pouquiño de lodo xunto con varios deses 

“bichiños”. 
 

 Xa na casa, no noso particular “laboratorio”, observamos tranquilamente os pequenos 

e misteriosos crustáceos. Tiramos algunhas fotografías deles, non con grande calidade, 

para estas pequenas cousas non tiñamos material axeitado, pero era suficiente para tratar 

de indagar máis polo miúdo sobre eles. Consultamos a bibliografía sobre crustáceos de 

auga doce e chegamos á conclusión que eran moi semellantes a outros que se empregan 

como alimento en acuarofilia, as artemias, polo tanto, tratábase de crustáceos pertencen-

tes á orde dos anostrácea. Pero de aí non pasabamos. Como detalle importante, soube-

mos que as artemias son de auga salobre, cousa que non era así no caso destes, que habi-

tan nas charcas temporais, estacionais, dependentes da pluviosidade, polo tanto, normal-

mente secas durante o verán. Decidimos enviar os datos obtidos e as fotografías a un 

As tres pozas do 

Alto da Groba. 

investigador e estudo-

so desta orde, a Juan 

García de Lomas, da 

Universidade gaditana, 

a quen, dende aquí, 

dámoslle o noso públi-

co agradecemento. 

Juan non tardou en 

respostarnos identifi-

cándonos que se trata-

ba  do an os trá -

ceo Tanymastix stag-

nalis, se ben non des-

cartaba a posibilidade 

de que puidese ser T. 

affinis. 
 

         A partir de aí indagamos máis polo miúdo sobre este xénero e, particularmente, 

sobre as dúas especies citadas. Puidemos informarnos que as postas poden pasar longos 

períodos de seca, mesmo anos, ata que se dean as condicións axeitadas para desenvolver-

se, cousa que adoita suceder no Alto da Groba. 

 Móvense constantemente, nadando dun lado para outro de costas cara abaixo. O seu 

corpo é transparente. Posúen 11 pares de apéndices torácicos chamados phyllopodia, que 

lle serven precisamente para nadar. Aliméntanse por filtración.   

 Procedemos a tomar medidas de varios dos exemplares que tiñamos, andando aorre-

dor dos 10 milímetros de lonxitude. A simple vista vese que están recorridos por unha 

franxa lonxitudinal negra e os seus ollos, saltóns, son tamén de cor negra. Distínguense 

perfectamente machos e femias polo "ovisaco" daquelas, lugar que contén os ovos. 

        Estes diminutos seres vense favorecidos polas temperaturas baixas, maiormente que 

non rebasen os 16 ºC razón pola que no verán será difícil atopalos. 
 

 Cando unha charca seca, os ovos, de 0,4 mm de diámetro, semellantes a lentellas, 

poden permanecer mesmo varios anos en estado latente no sedimento, ata que volvan 

darse as condicións axeitadas de auga e temperatura. Entón eclosionarán e comezará 

unha nova xeración de crustáceos. 
 

 

A PRIMEIRA CITA PARA O BAIXO MIÑO 
 

 Temos que sinalar que, ata onde sabemos, esta é unha nova especie para o Baixo 

Despois de nove anos, volvemos 

interesarnos pola situación dos 

Tanymastix. 

Miño e ata pode que sexa unha das esca-

sas citas que hai na Galiza polo de agora.  

 Os Tanymastix considéranse reli-

quias viventes do Xurásico, polo tanto 

de hai uns 250 millóns de anos. 
 

2021 NOVA VISITA ÁS POZAS DO 

ALTO DA GROBA 
 

 Aínda que visitamos o Alto da Groba 

un mínimo de tres veces ao ano para 

realizar observacións e/ou recoller datos 

da biodiversidade, levabamos nove anos sen ocuparnos dos Tanymastix. O sábado 6/

XI/2021, o grupo de traballo de ANABAM, formado por Angílica Entenza, Carlos; Do-

rado Senra, Luís; Ferreira Lorenzo, Agustín e González de Dios, Mª Consuelo, decidi-

mos novamente “ir a por eles”. Chegamos a iso das catro e media da tarde, non facía 

vento (cousa, por outra parte, nada habitual nas anteriores veces que fomos alá), o ceo 

estaba despexado e a temperatura era certamente agradable para o mes que andabamos. 

Levabamos dous coladores domésticos como ferramenta principal para peneirar o fondo 

das charcas. E logo de varios intentos, apare-

ceron os primeiros exemplares. Puxemos 16 

exemplares nun bote, elixidos ao chou, para 

levalos con nós e realizar observacións máis 

detalladas na tranquilidade do noso fogar. A 

maior parte resultaron ser machos, unha du-

cia, e catro femias. Mantivémolos un par de 

días, durante ese tempo as femias depositaron 

un total de 9 ovos. Logo deses dous días, fo-

ron liberados novamente. Volveriamos nova-

mente unha vez máis antes de finalizar o ano. 

O 20 de novembro, a temperatura ambiental 

no entorno da Poza negra, a nº 3, ás 15:30 

hora solar (h. s.), era de 11 ºC, mentres que a 

Fotografados a través da lupa contafí-

os.Vense perfectamente as femias, as que 

teñen a protuberancia vermella. 

Individuo visto a través da lupa contafíos. 

Charca nº 1, sector da dereita. 20/11/2021. Atopamos tres exemplares. 

Charca nº 1, sector esquerdo. 20/11/2021. Ningún exemplar. 

auga estaba a 14 ºC; a profundidade máxima arredor de 50 cm. Non atopamos ningún 

exemplar. Na poza nº 2 tampouco tivemos sorte. Ás 16:20 h. s., estabamos na charca nº 

1, que está subdividida en dúas zonas, esquerda e dereita. Os primeiros datos tomámolos 

nos da dereita. Profundidade máxima desta 

aproximadamente 25 cm. A temperatura 

ambiental era de 11 ºC e a temperatura da 

auga de 13 ºC . Atopamos tres exemplares na 

zona de sombra. 20 minutos despois pasa-

mos á charca da esquerda. Profundidade 

arredor de 25 cm. Temperatura ambiental 10 

ºC, temperatura da auga 11,5 ºC. Non atopa-

mos ningún exemplar. 
  

 Seguiremos monitorizando as diferentes 

charcas do Alto da Groba, e si cabe, algunha 

máis polo Baixo Miño, para continuar reco-

llendo información desta interesante fauna 

acuática. 

Ovos de Tanymastix stagnalis. 

O compañeiro Luis Dorado en plena faena, 

tratando de atopar aos anostráceos. 

Charles Lindberg e a súa dona xunto ao hidroavión inmobilizados no río Miño,  

en 1933, na freguesía de Friestas (Valença do Minho). 

  

Recopilado por Agustín Ferreira Lorenzo 
 

 O 13 de novembro de 1933, o famoso aviador norteamericano Charles Lindbergh, 

ademais enxeñeiro e aventureiro, acompañado pola súa dona Anne Morrow, viuse obri-

gado a “acuatizar” no río Miño, concretamente entre Valença e Caldelas de Tui. Este 

aviador xa era famoso por ser o primeiro piloto que cruzara o Atlántico nun aeroplano, 

sen realizar escalas. Foi no ano 1927, nunha travesía entre New York e París.  

 A aventura no Miño iniciouse o 9 de xullo de 1933, cando despegaron da mesma 

cidade que no seu anterior viaxe sen escalas. O 13 de novembro dese mesmo ano, atopá-

banse en Santander. O tempo non era realmente bo, mais aínda así, decidiron despegar, 

rumbo a Lisboa. A altura de Tui, unha densa néboa impedíalles ter visibilidade, así que 

tiveron que arriscase en tratar de facer un “aterrizaxe” forzoso. Esta aventura foi narrada 

por Anne Marrow nun artigo publicado no ano 1984 na revista National Geogaphic: 

“Cando chegamos a España buscamos o sol. Mais había tormentas locais por toda a 

costa. En Santoña, onde tivemos que tomar terra debido a unha intensa chuvia, o Ting-

missartoq, estivo moi preto de resultar seriamente danado”. “Logo de pasar un día en 

Santoña, puxémonos en marcha novamente, esperando que o peor da tormenta xa tivese 

pasado. Mais nada diso aconteceu. ¡Tormenta en Vigo!, avisounos alguén pouco antes 

de saír. Non deberían despegar, continuou. O meu home respondeu: -Ben, iremos ver 

que aspecto ten– Porén, non contento con ver “o aspecto que tiña” decidiu acurtar a 

viaxe atallando pola esquina de España con Portugal, afastándose da costa.” “O teito 

de nubes baixaba cada vez máis mentres seguiamos, en medio da chuvia e néboa, un 

rumbo suroeste zigzagueante. Non tiña nin idea de onde nos atopabamos, pero cada vez 

estaba máis segura de que teriamos que acabar aterrizando”. “A situación complicába-

se, ata que finalmente atopamos un lugar para acuatizar”. “Por fin chegamos a un río 

que se abría paso cara ao oeste, por un canón de varios centos de pés de profundidade. 

Soubemos que o río nos conduciría inevitablemente á costa oeste de España e Portugal. 

Seguimos o seu curso serpenteante durante media hora, atopándonos con vales máis 

abertos. De súpeto, a néboa baixou ata o nivel das árbores. Meu home fíxome un rápido 

sinal e comezou a xirar para aterrizar na metade do río. Estabamos voando bastante 

baixo …” “Desprazámonos contracorrente ata un lugar remansado, ao tempo que den-

de ámbalas dúas marxes varias persoas comezaron a remar cara a nós. Collín un dicio-

nario de español e gritei acompañándome de xestos apropiados “mal tempo, Santaña-

Lisbón, mal tempo, non pode Lisbón aquí?” ¿Persona inglesia”? … “Meu home tivo 

máis sorte que eu, pois ensinou un mapa e os presentes sinalaron nel o lugar onde esta-

bamos. Resultou que nos atopabamos na fronteira entre España e Portugal, entre os 

pobos de Tui e Valença”. 

 A narración do acontecido apareceu en varios xornais a cargo de redactores que se 

desprazaron directamente ata o lugar en cuestión, entre eles estaban o cronista do Faro 

de Vigo, García Sánchez e os relatores do periódico Lustres Rivas e Amado. Tamén ato-

pábase o xornalista Luis Lupi, correspondente das axencias de noticias Reutes e Associa-

ted Press. Este último narraría os feitos “...Fomos os primeiros en chegar ao sitio. Na 

marxe portuguesa do Miño acampamos, ansiosos, á vista do barco voador, que alí esta-

ba pousado a poucos metros de nós, como unha ave de arribazón. Unha néboa fresca 

envolvía todo o escenario, como unha paisaxe imaxinada de Hitchcock, xunto a un lago 

misterioso de Escocia”. “… Foi entón que mantivemos a entrevista que eu transmitín 

para o estranxeiro e o Norberto transformou nunha páxina de reportaxe literaria no 

Diario de Lisboa, unha reportaxe digna de antoloxía xornalística” segundo narrou Lupi 

nas súas “Memorias– Diário de um inconformista” (1938-1945). 
 

 O hidroavión acuatizara ás 3 da tarde do luns 13 de xullo na enseada de Lapela, si-

tuada entre a illa pequena e o Pozo de Castro, na feligresía de Fiestra. Os periodistas do 

Faro de Vigo, viron que “o hidroavión estaba cos flotadores pegados á terra e suxeito 

cun cable á marxe. Sobre a illa perfilábanse siluetas de mariñeios portugueses, gardas 

fiscais e policías”. A estancia de Lindbergh e a súa dona en Valença prolongouse por 

espazo de dous días, ata a mañá do mércores 15. Durante ese tempo, foron agasallados 

polas autoridades locais e recibiron a visita do cónsul dos EE.UU. en Vigo. Tamén o 

Alcalde de Tui non quixo perder a oportunidade de que o matrimonio se achegase a Tui, 

Charles Lindbergh xunto ao seu avión, o Espírito de San Luís, antes de  

emprender o seu voo transatlántico en 1927.https://www.miamiherald.com  

Lindbergh no Miño. http://largandolastreyletras.blogspot.com  

onde quería agasallalos cunha copa de champán. A visita á cidade de dona Urraca, tería 

lugar ao seguinte día da invitación, pois víronse na necesidade de retrasar o vo por culpa 

da néboa, deste xeito o alcalde tudense “salvou así os mobles de casa”, logo de que a súa 

primeira invitación fose rexeitada porque os pilotos tiñan que regresar ao aparato canto 

antes. Pouco antes das 11 da mañá do día 15 de xullo, o matrimonio emprendía rumbo a 

Lisboa diante dunha multitudinaria expectación de centos de persoas que se xuntaron a 

carón de ámbalas dúas marxes do Miño. 
 

 Esta viaxe de Lindbergh tiña por obxecto estudar o modo máis axeitado de mellorar e 

unir as rutas aéreas entre América e Europa. Para iso embarcou nun hidroavión Lockhe-

ed Sirius co que percorrerían 21 países e 46.800 quilómetros durante case que seis me-

ses.  

Código da ZEC 

ES1140007 

Rexión 

Atlántica. 

Data declaración LIC 

29 de decembro de 2004.Decisión da Comisión do 7 de decembro de 2004, pola que se aproba a 

lista de lugares de importancia comunitaria da rexión bioxeográfica atlántica. 
 

Data declaración ZEC 

31 de marzo de 2014. Decreto 37/2014, do 27 de marzo de 2004, polo que se declaran zonas espe-

ciais de conservación os lugares de importancia comunitaria de Galicia. 
 

Instrumentos de planificación 

Plan director da Rede Natura 2000. Decreto 37/2014. 
 

Concellos 

A Guarda, O Rosal, Tomiño, Tui, Salvaterra de Miño, As Neves, Arbo, Crecente, A Cañiza, Pa-

drenda. 
 

Superficie 

2.871 ha. 
 

Situación 

Ao longo do bordo meridional da provincia de Pontevedra (tocando o extremo sudoccidental de 

Ourense en Padrenda) e facendo fronteira con Portugal. As localidades de referencia no lado gale-

go son A Guarda, Tui, Salvaterra, As Neves, Arbo e Crecente. 
 

Outras figuras de protección 

Zonas de Especial Protección dos Valores Naturais “Baixo Miño” de 2.874 ha, e “Esteiro do Mi-

ño” de 1.688 ha. 

Zona de Especial Protección para as Aves: ZEPA ES0000375 “Esteiro do Miño”, 1.688 ha). 

A área forma unha unidade co lado portugués, declarado ZEPA (PTZPE0001 Estuário dos rios 

Minho e Coura) e LIC (PTCON0019 Rio Minho). 
 

Código ZEPA 

ES0000375 

Data de declaración 

2 de abril de 2004. 
 

Instrumentos de planificación 

Plan director da Rede Natura 2000. Decreto 37/2014  

Superficie 

1.688 ha. 

https://www.boe.es/doue/2004/387/L00001-00096.pdf
http://www.xunta.es/dog/Publicados/2014/20140331/AnuncioCA02-270314-0001_gl.pdf
http://www.xunta.es/dog/Publicados/2014/20140331/AnuncioCA02-270314-0001_gl.pdf
http://portaledicion.cmati.xunta.es/web/portal-cmaot/seccion-tema/c/Conservacion?content=Direccion_Xeral_Conservacion_Natureza/Espazos_protexidos/seccion.html&sub=Rede_natura_2000/&ui=Direccion_Xeral_Conservacion_Natureza/Dinamico/Zepa/zepa_0008.html
http://www.xunta.es/dog/Publicados/2014/20140331/AnuncioCA02-270314-0001_gl.pdf
http://www.xunta.es/dog/Publicados/2014/20140331/AnuncioCA02-270314-0001_gl.pdf

Concellos 

Tomiño, O Rosal e A Guarda. 

 

Situación 

No extremo suroeste da provincia de Pontevedra facendo fronteira con Portugal. As localidades 

máis importantes nas inmediacións do espazo natural son A Guarda e Tui. 

 

Outras figuras de protección 

Zona Especial de Conservación "Baixo Miño", ZEC ES1140007, de 2.871 ha. 

Zonas de Especial Protección dos Valores Naturais (ZEPVN), “Baixo Miño”, de 2.874 ha. e 

“Esteiro do Miño”, de 1.688 ha. 

A área forma unha unidade co lado portugués do esteiro, declarado ZEPA (PTZPE0001 Estuario 

dos ríos Miño e Coura) e proposto como LIC (PTCON0019 Río Miño). 
 

Avifauna 

 De importancia pola diversidade e abundancia das súas aves acuáticas e a avifauna ligada ás 

formacións de vexetación palustre. Destaca no contexto autonómico o seu núcleo invernante de 

corvo mariño grande (Phalacrocorax carbo). Entre as anátidas, durante o inverno predominan a 

cerceta (Anas crecca), e o lavanco (Anas platyrhynchos). Ata non hai moitos anos o pato cristado 

(Aythya fuligula), tivo aquí unha das súas principais localidades de invernada en España, malia que 

actualmente o seu continxente diminuíu moito. Así mesmo, aínda está presente un pequeno núcleo 

de mergo cristado (Mergus serrator), anátida escasa e de distribución moi localizada en España. 

Variada poboación de limícolas, sobre todo nos pasos migratorios, con predominio da gabita 

(Haematopus ostralegus), a píldora cincenta (Pluvialis squatarola), o mazarico chiador (Numenius 

phaeopus), o pilro común (Calidris alpina), e o pilro tridáctilo (Calidris alba). Esta última especie, 

así como a píllara das dunas (Charadrius alexandrinus), teñen nesta zona o seu principal cuartel de 

invernada en Galicia. Presenza frecuente de limícolas escasas, como a becacina pequena 

(Lymnocryptes minimus), ou o pilro escuro (Calidris maritima). Entre outras aves acuáticas ou 

ribeiregas de presenza singular no noroeste de España, presentes máis o menos regularmente no 

esteiro, cabe citar o mergullón de pescozo negro (Podiceps nigricollis), o cullereiro (Platalea leu-

corodia), a tartaraña das xunqueiras (Circus aeruginosus), a aguia pescadora (Pandion haliaetus), 

o esmerillón (Falco columbarius), ou a curuxa das xunqueiras (Asio flammeus). Especial impor-

tancia revisten as súas poboacións nidificantes e migrantes de paseriformes de carriceira, entre os 

que destacan pola súa rareza a folosa unicolor (Locustella lucinioides), a folosa acuática 

(Acrocephalus paludicola) -especie globalmente ameazada (segundo os criterios da UICN)- e a 

subespecie endémica do escribente das canaveiras (Emberiza schoeniclus subsp. lusitanica). 

 

 

 

https://natura2000.eea.europa.eu/Natura2000/SDF.aspx?site=ES1140007 

http://portaledicion.cmati.xunta.es/web/portal-cmaot/seccion-tema/c/Conservacion?content=Direccion_Xeral_Conservacion_Natureza/Espazos_protexidos/seccion.html&sub=Rede_natura_2000/&ui=Direccion_Xeral_Conservacion_Natureza/Dinamico/Lic/lic_0006.html

Recopilación: Antón Ferreira Lorenzo 

  

 Seguimos coa escolma sobre o P. Baltasar Merino, nesta ocasión en relación con 

outro afeccionado á botánica, Marcelino Rodríguez Franco. 

La Noche” único diario de la tarde en Galicia   

Año XXXII nº 9.478 del 27 de octubre de 1951 

Don Marcelino Rodríguez Franco 

Abogado y botánico vivariense 

por Ismael Sierra Franco 

 

Fai uns vinte, ou quizais vinte cinco anos, faleceu na fermosa parroquia de Galdo, Viveiro, moi 

preto onde o río Landro, incomparablemente cantado por Pastor Díaz, forma o meandro de 

Porto-Cao, don Marcelino Rodríguez Franco, coñecido na comarca vivariense como un gran 

xurisconsulto e dotado de excelentes condicións forenses, cuxa profesión exerceu con gran 

lucimento. 

Pero non son ás súas actividades xurídicas, precisamente, ao que imos referirnos. Lembrar a 

este vivariense, don Marcelino Rodríguez Franco, ademais de profesar a avogacía, foi un gran 

botánico. Faceta esta de a súa vida pouco coñecida ou polo menos esquecida, polos seus pai-

sanos. A súa afección á botánica levoulle a percorrer, con avidez de poeta da Natureza, os  

ubérrimos vales e as altas e virís cristas das terras vivarienses. Percorreu as frondosas marxes 

do Landro e ascendeu en peregrinación de investigación herborística as ladeiras do San Martín 

Castelo, sereno e altivo gardián do incomparable val vivariense. Realizou un labor de verdadei-

ro investigador da nosa flora, a tal extremo que o Pai Baltasar Merino S. J., no seu magnifica 

"Flora Descritiva e Ilustrada de Galicia" (3 tomos e un apéndice) cítalle ao longo da súa obra 

numerosas veces, colocándoo, nas súas referencias, á beira de botánicos consagrados como  

Planellas, Texidor, Pau, Henriques Lange, o abate Pourret, López Seoane, etcétera. 

O P. Merino cuxas altos dotes de sabio botánico foron recoñecidas ben ostensiblemente nos 

medios científicos ao serlle confiada no ano 1915 a presidencia da "Academia Internacional de 

Xeografía Botánica", no prólogo da súa aludida obra (Editada en Santiago, "Tipografía Galai-

ca", 1905) escribiu: "Nesta tarefa recoñecemos o auxilio que varios amigos prestáronnos, en-

viándonos ou poñendo á nosa disposición as súas coleccións de plantas. Debemos en primeiro 

lugar mencionar a don Marcelino Rodríguez Franco, quen durante varios anos, cunha constan-

cia de que hai poucos exemplos, revisou en todas direccións e en todas as estacións o termo de 

Viveiro, o mesmo a rexión montañosa que as chairas, bosques, fondonadas e as frondosas 

marxes do río Landrove ou Landro, xuntando unha interesantísima colección de máis de 800 

especies, entre elas non poucas moi raras ou novas, levando as súas rebuscos a tal punto de 

perfección, que será sumamente difícil atopar xa unha planta naquela terra que se escapou á  

sagaz atención do noso laborioso amigo. Así e só así ha de ser posible catalogar e dar a coñe-

cer os tesouros que a mancheas, derramou Deus sobre este privilexiado chan de Galicia". 

Estímaa que o P. Merino tenia do Sr. Rodríguez Franco tradúcese na páx. 59 do T. 1. da repeti-

da "Flora Descritiva" o apuntar unha especie do xénero " Anemone'', non clasificada ata entón, 

e á vista dun exemplar facilitado por don Marcelino, dedícaa a este e bautízaa “ Anemone  

Fraucoana" Merino ( Herb. 47) e di textualmente:“Planta recollida polo Sr. Rodríguez Franco, a 

quen gustosos dedicámola, no sitio chamado Río Pedroso, a beiras do Landro, parroquia de 

Magazos, distrito de Viveiro, Lugo". A colección de especies deste xénero lograda por don Mar-

celino cualifícaa o Pai Merino de “moi rica". 

O labor herborístico do señor Rodríguez Franco, pode cualificarse, utilizando vocábulo hoxe 

moi en boga, de exhaustivo en canto ao partido de Viveiro refírese. Por estas terras dos anti-

gos arratrebas pasou don Marcelino recollendo coidadosamente exemplares de plantas, al-

gúns ata entón únicos en Galicia, para enriquecer o seu herbario, comunicando os seus achá-

degos e clasificacións ao Pai Merino e outros botánicos. Mesmo remitiu exemplares de fentos 

ao gran especialista M. H. Christ, de Basilea, cuxos estudos sobre pteridoloxía galega, inclúe 

tamén, por isto, ao partido de Viveiro. 

De San Ciprián a Vicedo, e de Viveiro á montaña, foron trillados camiños na busca e rebusca de 

plantas que identificar e estudar por este botánico vivariense, que quixo e soubo adornar o seu 

paciente labor coa virtude da modestia, cousa que logrou, xa que a ela pode achacárselle o 

descoñecemento da súa Obra. 

Non se limitou o Sr. Rodríguez Franco a herborizar soamente no Partido de Viveiro, senón que 

o fixo tamén co P. Merino nas proximidades da Coruña e costa de Bayona á Garda e co médico 

pontevedrés Sr. Casal, percorrendo moitos vales desta fermosa provincia galega. Esta calada, 

pero interesantísima e eficiente labor de don Marcelino Rodríguez Franco, en canto ao Partido 

de Viveiro, está a pedir un continuador que revise e poña ao día o realizado, completándoa 

especialmente en canto ao coñecemento das características dos seus chans e microclimas, 

para formar un completo estudo xeobotánico que sirva logo para utilísimas aplicacións agro-

nómicas. 

AXENTE FORESTAL: José Miguel Escanciano Maricalva  

AXENTE FORESTAL: Emilio Alonso Gómez  

AXENTE FORESTAL: Ricardo Da Silva Diz  

FOTÓGRAFO: Luis Dorado Senra 

BOTÁNICO: Xesús Ignacio Fernández Alonso 

 

Nome científico: Persea americana 

Nome común galego: Aguacate 

Idade estimada: 40 anos 

Concello: O Rosal 

Parroquia: San Xoán de Tabagón 

Lugar: Paradela, pegado á estrada, nunha finca particular. 

Coordenadas Datum WGS 84, huso UTM 29 T: X 516270  Y 4641747 

Altitude: 20 metros 

Data fotografías: 06 – 04 – 2012 e 18 – 09 - 2012 

Medidas.-  Altura: 13 m. Diámetro a 1,30 m : 0,60 m. Perímetro a 1,30 m: 1,90 m. 
 

Publicado na web de ANABAM o 15-09-2012 

O amigo Ivo Fernández Álvarez posa ao lado deste aguacate dunha das diversas variedades co-

mestibles e que está a acadar grandes dimensións, incluso algunhas polas xa invaden a estrada. 

Posiblemente fose dos primeiros plantados no Baixo Miño e, aínda que comezan a ser bastante 

habituais, non coñecemos ningún máis con esta envergadura. 

AXENTE FORESTAL: José Miguel Escanciano Maricalva  

AXENTE FORESTAL: Emilio Alonso Gómez  

AXENTE FORESTAL: Ricardo Da Silva Diz  

FOTÓGRAFO: Luis Dorado Senra 

BOTÁNICO: Xesús Ignacio Fernández Alonso 

 

Nome científico: Ligustrum lucidum 

Nome común galego: aligustre 

Idade estimada:  máis de 50 anos 

Concello: O Rosal 

Lugar: Casa do Concello 

Coordenadas Datum WGS 84, huso UTM  29 T:  X 513451 Y 4642811 

Altitude: 43 metros 

Data e autor das fotografías:  12- 10 – 2013. 

Medidas: O lugar foi obxecto de recheos de terra, obsérvanse 5 pes e 1 cortado todos bastan-

te próximos, medíronse dous pes, aínda que un deles (o pe 2º) ten outro máis pegado nel. 

Altura do conxunto: 10 metros 

1º Pe diámetro basal :0,59 metros          2º Pe díametro basal : 0,57 metros 

1º Pe perímetro basal :1,86 metros         2º Pe perímetro basal : 1,82 metros 

Observacións: Atópase esta árbore na zona axardinada da traseira do concello, son estas 

árbores, ou ás veces arbustos, 

bastante frecuentes en todo o 

Baixo Miño. Plantados principal-

mente polas súas follas brillantes 

e perennes, tamén po-

las pequenas flores aromáticas 

que aparecen no mes de setem-

bro, dando lugar a pequenos froi-

tos de cor negro azulado. Como 

o seu nome indica a súa orixe 

téñena en varios países de Asia. 

 Agradecementos: Áo concello 

do Rosal polas facilidades para 

poder facer esta ficha e ao noso 

compañeiro Gumersindo Rey 

Carracedo “ Sindo”. 

 

Publicado na web de  

ANABAM o 18-02-2014 

 REGALO DO VENTO. Os temporais destes días trouxeron sorpresas ao estuario do 

Miño. O día 24 observamos este exemplar de avoceta común (Recurvirostra avosetta), 

preciosa limícola que en Galicia aparece como invernante escasa e que pode observarse 

tamén durante os pasos migratorios. A avoceta destaca polo seu espectacular deseño e  

coloración, así como pola peculiar forma do pico, curvado cara arriba. 

27 decembro 2021 

El Naturalista Cojo 

 Continúa o espectáculo das garzas medianas. Onte puidemos observar unha impre-

sionante bandada composta por máis de 40 individuos en Salcidos, nas inmediacións do 

estuario do Miño. Probablemente o grupo máis numeroso xamais rexistrado neste espazo 

natural. Cifras que veñen confirmar a espectacular expansión protagonizada por esta 

especie na comarca baixomiñota.  

25 novembro 2021 

El Naturalista Cojo 

 

 Temos algo importante que contarvos. 

"Loita" está de volta! Onte conseguiamos loca-

lizala cando sobrevoaba as marismas de Salci-

dos, na Guarda. Por cuarto ano consecutivo, 

esta femia de tartaraña das xunqueiras regresa 

ao estuario do Miño, onde pasará o inverno. A 

nosa amiga porta unhas marcas alares co códi-

go '6A', grazas ás cales sabemos que foi marca-

da o 17/06/2017 en Norton Subcourse 

(Inglaterra), sendo integrante dunha inusual  

nidada de cinco femias. 

24/outubro/2021 

El Naturalista Cojo 

agufelo 

 “Cont am i nac i ón 

fluvial" é o título dun 

monográfico editado por 

ANABAM, da autoría 

dos biólogos desta aso-

ciación Ferreira Rodrí-

guez Noé e Pombal Die-

go Manuel Ángel, con 

ilustracións do biólogo 

da CEMMA, López 

Fernández Alfredo. Este 

é un caderno didáctico 

que se enmarca dentro 

das actividades de edu-

cación e divulgación ambiental desenvolvidas por ANABAM. A edición deste caderno 

está cofinanciada polo FEDER (Fondo Europeo de Desenvolvemento Rexional) da 

Unión Europea e englóbase no proxecto "Contaminantes Emerxentes nas augas de Gali-

cia-Norte de Portugal" (NORWATER).  

 

 

ANABAM convoca, un ano máis, unha oferta de 

emprego por tres meses para o PROJETO BO-

RRELHO que se desenvolverá nas praias do nor-

te portugués. Logo de dous anos sen poder levalo 

adiante, por mor da COVID, parece que este ano 

si vai ser posible. ANABAM foi pioneira nos esta-

dos español e portugués en desenvolver medidas 

efectivas de protección dunha das especies máis 

ameazadas do noso litoral. Cada ano empregamos 

unha media de entre 4.000-5.000 euros para este 

proxecto, conseguindo que naceran e saíran adian-

te arredor de 1.000 pitos de píllara das dunas 

(galego) ou borrelho-de-coleira-interrompida 

(portugués) ao longo de 11 anos.  

     Poden verse as bases de contratación, na páxina 

web de ANABAM, no enlace seguinte:  http://

www.anabam.org/oferta-de-emprego-

2022.html  

PROJETO  

BORRELHO 

https://l.facebook.com/l.php?u=http%3A%2F%2Fwww.anabam.org%2Foferta-de-emprego-2022.html%3Ffbclid%3DIwAR24wARcuYSYmgjfQsTeR3QuaxM4VJAbiVpMYLmmV_5F4duEZuTRyecTSRs&h=AT3ig8HNE9kZPtXSI4tcYq4H24l00QPmcCsB1dsmo8KAsr5YYeuLSp6G6I3Nc3K6HiW0t7ls3vO631DRbi9H3cHtoWik7GF
https://l.facebook.com/l.php?u=http%3A%2F%2Fwww.anabam.org%2Foferta-de-emprego-2022.html%3Ffbclid%3DIwAR24wARcuYSYmgjfQsTeR3QuaxM4VJAbiVpMYLmmV_5F4duEZuTRyecTSRs&h=AT3ig8HNE9kZPtXSI4tcYq4H24l00QPmcCsB1dsmo8KAsr5YYeuLSp6G6I3Nc3K6HiW0t7ls3vO631DRbi9H3cHtoWik7GF
https://l.facebook.com/l.php?u=http%3A%2F%2Fwww.anabam.org%2Foferta-de-emprego-2022.html%3Ffbclid%3DIwAR24wARcuYSYmgjfQsTeR3QuaxM4VJAbiVpMYLmmV_5F4duEZuTRyecTSRs&h=AT3ig8HNE9kZPtXSI4tcYq4H24l00QPmcCsB1dsmo8KAsr5YYeuLSp6G6I3Nc3K6HiW0t7ls3vO631DRbi9H3cHtoWik7GF

LIMPEZA  

COSTEIRA 
 

     Para o 6 nde marzo xa está 

programada a primeira das 

limpezas costeiras. Desenvol-

veremos esta actividade na 

explanada das Orelludas, en 

Pedornes (Oia) a partir das 

11:00 horas. É unha activida-

de aberta á colaboración de 

toda aquela persoa que desexe botar unha man a favor da natureza, tratando de deixar un 

pouco máis limpa un pequeno tramo da costa baixomiñota. Xa sabedes que si queredes 

unirvos a esta actividade, só tedes que enviar unha mensaxe a ANABAM. 

      No último 

sábado dos meses 

de xaneiro e fe-

breiro, levaremos 

a cabo os censos 

de aves acuáticas 

no Esteiro do 

Miño, correspon-

dentes á tempada 

2021/2022. Habe-

rá dous turnos, un 

de mañá, a partir 

das 10:00 horas, e 

outro de tarde, a 

partir das 16:00 

horas. Poderán 

participar os so-

cios que o dese-

xen e tamén haberá un número limitado de prazas para as persoas que, aínda non sendo 

membros de ANABAM, queiran colaborar nos citados censos. Para iso, deberán poñerse 

en contacto con ANABAM, ben por Whatsapp (61 61 80 557) ou por correo-e: ana-

bam.anabam@gmail.com. 

 18-12-2021: saída ao Alto da Groba para recoller información dos anostráceos 

Tanymastix stagnalis. Día fermoso, cunha temperatura agradable para o mes no que 

estabamos. Participantes: Angilica Entenza, Carlos; Collazo Fernández, Mari Car-

men; Dorado Senra, Luis; Ferreira Lorenzo, Agustín; González de Dios, Mª Consue-

lo. Saímos cara á Groba antes das catro da tarde. Ás catro e media estabamos reali-

zando prospeccións na Poza dos Covos. Non conseguimos resultados positivos. Diri-

xímonos posteriormente, á poza que está ao carón da estrada, co mesmo resultado. 

Finalmente, fomos ata a primeira das pozas, practicamente no límite entre as bisba-

rras do Baixo Miño e Val Miñor, onde o resultado tampouco foi o esperado. A situa-

ción foi “salvada” pola observación dun sapo de esporóns adulto que se atopaba bai-

xo unha das pedras próximas á poza. Aproveitamos tamén esta saída para tratar de 

observar algunha cousiña máis, fauna ou flora, que nos chamase a atención ou o que 

é o mesmo, fóra do común, máis non tivemos ningunha sorpresa neste senso.  

agufelo 

ACTIVIDADE NOCTURNA: AVES DE RAPINA 
 

19-11-2021: levabamos xa un bo número de anos que non organizabamos unha saída 

nocturna enfocada na detección das aves de rapina propias das horas da noite, polo que 

decidimos poñer en marcha esta actividade aberta ao público, mais cun número de parti-

cipantes limitado a un máximo de dez. Eliximos un día de lúa chea. A noite, a pesares de 

estar a mediados de novembro, era espléndida. O punto de reunión foi a Alameda da 

Guarda, onde o presidente de ANABAM deu unha breve charla sobre a actividade a de-

senvolver. De aí dirixímonos ao primeiro punto, inmediacións da casa da Comunidade 

de Montes de Salcidos, no monte Terroso. Nada máis chegar escoitamos o canto da Ave-

laiona (Strix aluco), sen necesidade de poñer ningún reclamo. Ao pouco tempo deixouse 

de oír a pesares de que optamos por colocar o canto dela a través dun altofalante portátil. 

Pero non respondeu. Corenta e cinco minutos despois dirixímonos a un segundo punto, 

neste caso, nas inmediacións da casa forestal de Oia, na subida á Valga. Alí si foi todo 

perfecto. Puxemos reclamo e ao pouco tempo tiñamos dúas avelaionas respondendo, e 

unha delas achegándose preto de nós. Temos que pulir algunhas cousiñas, pero a saída 

nocturna estivo bastante ben. Grazas ás persoas que participástedes. 

agufelo 

NOVA PUBLICACIÓN EDITADA 

POR ANABAM: GAIVOTAS NA 

GUARDA 

 Tras dez anos de seguimento da nidificación 

de gaivotas na vila da Guarda por parte de 

Agustín Ferreira Lorenzo, ANABAM vén de 

editar un monográfico da autoría do mesmo, 

que amosa a información recollida ao longo 

dese tempo. Grazas a este traballo, que come-

zou no ano 2010 e rematou no pasado ano 

2021, sabemos que nestas 11 tempadas de ani-

ñamento, o número de parellas nidificantes, 

arredor de 200, pode darse como estable. De 

igual xeito sabemos que a área de aniñamento 

principal áchase no casco urbano guardés. Por 

outra banda, dos cinco municipios que confor-

man o Baixo Miño, fóra da Guarda, soamente 

Tui aporta unha parella nidificante, mentres que os restantes concellos ningunha. 

 En definitiva, que nesta publicación de 40 páxinas, temos algo así como a historia 

das gaivotas que aniñan no Baixo Miño. Os exemplares editados serán entregados aos 

socios de ANABAM e subscritores do CARRIZAL (ano 2022). As demais persoas que 

desexen facerse coa mesma, poden dirixirse a esta asociación onde se lles indicará a for-

 

O CARRIZAL DOS ANOS 2020 E 2021 

EN INTERNET 
 

     Xa se poden consultar e mesmo descargar, tódo-

los números publicados nos anos 2020 e 2021 en 

internet, onde están subidos en PDF. Son en total 10 

números correspondentes á nova etapa desta revista, 

integramente en galego, a cor e que é a única da bis-

barra do Baixo Miño dedicada á natureza, medio 

ambiente e patrimonio arqueolóxico e etnográfico. 

    O enlace para ir ás revistas é o seguinte: 

http://www.anabam.org/carrizal.html  

https://l.facebook.com/l.php?u=http%3A%2F%2Fwww.anabam.org%2Fcarrizal.html%3Ffbclid%3DIwAR3KdQf8mAmLv6LE4VxWGHE3PmL0kjQbU8CrHE7QBt924b_Ib076_5JBPFQ&h=AT01PWoZNfW4KzPh1aXC4MwkT29xFkTuZaw7jS_0WwsyXYcS1gU7-GeL-FwRnkBTTUx0xjU6Jooft9PIXPAZ3vA8g3OW5Gl8nzLgW4mptVmOK

AS EMPRESAS DE 

TELEFONÍA 

DEIXAN OS RESTOS 

DAS BRIDAS NA 

RÚA 
 

 Con data 23/11/2021, 

enviamos escrito ao Conce-

llo guardés, dirixido tanto 

ao Alcalde como á Conce-

lleira de M.A., para que, 

dunha vez por todas tomen 

cartas no asunto e obriguen 

aos operarios de telefonía a que recollan os centos de bridas e outro material plástico que 

deixan, unha vez si e outra tamén, tiradas nas rúas logo da reparación. Xa en varias oca-

sións demos parte destes feitos á policía local, mais non parece servir de nada, así que 

decidimos facelo a través do envío dun escrito oficial. Esperemos que se poida acabar 

con esta nefasta práctica que non é de recibo e supón unha actitude incívica.  

DECORACIÓN NADAL:  

ESCRITO DIRIXIDO AO  

CONCELLO DA GUARDA 
 

Logo de que o Concello da Guarda 

decorase durante o Nadal de 2020 a 

Praza Avelino Vicente con especies 

exóticas, ANABAM presentou un es-

crito con data do 1 de decembro de 

2021, dirixido ao Alcalde e a Conce-

lleira de M.A., no que se pedía que 

neste Nadal non utilizasen especies 

exóticas invasoras por estar prohibidas 

por lei. No escrito lembramos que “De 

acordo ao Artigo 80 da nomeada lei, a posesión, transporte, tráfico ou comercio de espe-

cies incluídas no “Catálogo Español de Especies Exóticas Invasoras” en ausencia da 

correspondente autorización supón unha infracción grave sancionada con multas de 

3.001 a 200.000 euros”. 

agufelo 

agufelo 

A WEEDEN FOUNDATION DOA 6.500 EUROS A ANABAM 
 

 A WEEDEN FOUNDATION doou unha axuda de 6.500 euros a ANABAM para a 

adquisición de parcelas no BOSQUE DE RIBEIRA DE SALCIDOS cuxa finalidade será 

a de iniciar a  protección e conservación da cobertura arbórea autóctona da ribeira fluvial 

a carón da marisma de Salcidos, preservando, deste xeito, a biodiversidade da zona, in-

cluída na Rede Natura. 

 O bosque de ribeira é un dos últimos redutos de bosque autóctono no Baixo Miño. 

Estes bosques constitúen elementos clave para a con-

servación da biodiversidade. Amais, fronte á constru-

ción de infraestrutura gris, a conservación e restaura-

ción dos bosques de ribeira é unha das primeiras e 

máis efectivas barreiras para mitigar os efectos do 

cambio climático, por exemplo, inundacións ou ero-

sións das marxes fluviais.  

 

 Noso agradecemento á familia Weeden pola doa-

zón.  

agufelo 

PÍAS SALINEIRAS 

Nos vindeiros días, ANABAM editará unha nova 

publicación relacionada co patrimonio arqueolóxi-

co da Guarda da autoría do presidente desta aso-

ciación, Agustín Ferreira Lorenzo. Vai sobre as 

pías prerromanas exentas que se atopan na parro-

quia de Camposancos. O autor, vén traballando 

sobre estas pías e o resto das da localidade, dende 

o ano 2010, percorrendo a totalidade da costa 

guardesa na procura das mesmas, ademais de reci-

bir información directa doutros precursores como 

son Antón Ferreira Lorenzo e Cándido Andrés 

Verde.  

No monográfico, profusamente ilustrado, apare-

cen un total de 30 pías exentas, a súa localización 

xeorreferenciada, varias fotografías, así como as 

medidas de cada unha delas, xunto cunha imaxe 

aérea de Google Maps, indicando onde se atopan.  

 Previamente vai unha descrición do traballo desenvolvido, algo sobre a produción de 

sal, a necesidade de contar con este sistema para producir tan necesario condimento así 

como unha referencia aos precursores, entre outras cousas. 

 Esta monografía se fará chegar a tódolos socios de ANABAM e as demais persoas 

poden obtela previo donativo igual ou superior a 5 euros. 

agufelo 

ALEGACIÓNS AO PARQUE EÓLICO  

ALBARIÑO I 

 Con data 17 de novembro, presentamos por vía 

telemática, dirixido á DIRECCIÓN XERAL DE 

PLANIFICACIÓN ENERXÉTICA E RECURSOS 

NATURAIS, en relación ao estudo de impacto am-

biental (EsIA) do PARQUE EÓLICO ALBARIÑO 

I, promovido pola compañía Ceólica Hispánica, 

S.L., un conxunto de alegacións, solicitando, no re-

mate das mesmas a DECLARACIÓN NEGATIVA 

DO IMPACTO AMBIENTAL así como a denega-

ción da correspondente autorización administrativa 

do citado parque eólico. 

 Está previsto que enviemos escrito á Comunidade de Montes de Salcidos (A Guarda) 

para ver a posibilidade de construír unha charca artificial para anfibios en terreos xestio-

nados por esta entidade. Estaría ubicada no monte Terroso, nun lugar próximo á Casa 

Forestal, nunha zona da que no seu día se extraeu xabre e na que, no seu momento, pui-

demos observar que se acumula auga, procedente da choiva, por ser un terreo bastante 

impermeable (terreo arxiloso). Ademais de pasar por alí unha mangueira que vai dar, 

segundo nos parece, á fonte que hai a carón da Casa de Montes. 

 A idea é implicar a esta Comunidade na conservación da fauna que precisa de char-

cas de auga para se reproducir, caso dos sapos, ras, pintafontes...e/ou satisfacer as nece-

sidades vitais, como podería ser o de saciar a sede, caso das aves.  

XUNTANZA ORDINARIA DE ANABAM (A Guarda 7 de decembro de 2021) 

       Desenvolveuse no local da asociación coa seguinte orde do día: 

1.- Lectura e aprobación, se procede da acta anterior. 

2.- Aprobación, se procede, do estado económico: gastos e ingresos do 2021 

3.- Aprobación se procede do orzamento do 2022. 

4.- Valoración das actividades rematadas e en curso. 

5.- Novos proxectos. 

6.- Aprobación, se procede, das altas e baixas de socios. 

7.- Aprobación se procede das cotas do vindeiro ano 2022 

8.- Rogos e preguntas 

ACTIVIDADES, ACTOS E ACCIÓNS PREVISTAS PARA 

O ANO 2022 

    Damos unha relación das actividades que temos pensado desenvolver ao 

longo do ano 2022, sen que estas sexan definitivas, podendo engadir outras 

segundo as necesidades do momento. 

-Censo de niños de gaivota. 

-Rescate e cría de pitos de gaivota caídos do niño. 

-Recollida de fauna silvestre ferida para o seu envío ao Centro de Recuperación de Fau-

na de Cotobade, a través dos axentes de Medio Ambiente. 

-Fototrampeo. 

-Publicación dun monográfico sobre as pías salineiras exentas de Camposancos. 

-Solicitar ao Concello da Guarda que xestione ante a Xunta de Galicia a declaración de 

Espazo Natural de Interese Local (ENIL) para o Seixal (costa sur da Guarda). 

-Solicitar ao Concello da Guarda a delimitación das matas, dúas ou tres, do cardo dou-

rado (Scolymus hispanicus) que se atopan na costa guardesa, por debaixo do colexio de 

Solanas. 

-Tratar de adquirir novas parcelas para a protección do bosque de ribeira. 

-Proxecto andoriña: tratar de obter datos da andoriña dáurica no Baixo Miño. 

-Solicitar á Xefatura de Costas a protección da Honckenia peploides na praia de Mou-

gás. 

-Continuar cos censos de aves acuáticas na desembocadura do Miño, meses de xaneiro, 

febreiro, marzo, setembro, outubro, novembro e decembro. 

-Reanudar novamente o PROXECTO BORRELHO, logo destes dous anos de pande-

mia, nas praias do norte portugués. 

-Tratar de reintroducir a Honckenya peploides, o cardo dourado (Scolymus hispanicus) 

e a mapoula mariña (Glaucium flavum) na costa guardesa, a través de sementes e plan-

tóns procedentes de áreas próximas. 

-Organizar visitas guiadas relacionadas coa ornitoloxía, antigas salinas da Guarda, zona 

intermareal e flora dunar, tanto para centros de ensino como para persoas interesadas. 

-Levar a cabo sendas limpezas costeiras en diferentes puntos da costa baixomiñota. 

-Colocación de carteis informativos relacionados coa flora dunar da praia de Campo-

sancos. 

-Erradicación de acacias no erbedal do Trega. 

-Traballos de prácticas a desenvolver por universitarios e estudantes de ciclos formati-

vos que realicen estudos relacionados coa Bioloxía, o Medio Ambiente e/ou a Educación 

Ambiental. 

ATLAS DE VERTEBRADOS DO BAIXO MIÑO 

O PRIMEIRO GRAN TRABALLO DE  

ANABAM  

  

 Foi un traballo de campo que se desenvolveu ao 

longo de 5 anos. Deu inicio o 1 de outubro do ano 

1987 para rematar o 30 de setembro de 1992. Duran-
te ese tempo recorreuse todo o Baixo Miño, incluíndo 

a marxe portuguesa que da ao Miño. A bisbarra baixo-
miñota dividiuse en cuadrículas de 1 quilómetro ca-

drado de lado cun total de 430 cuadrículas. Dos verte-

brados, quedaron excluídos os peixes. Os datos podían ser recollidos de xeito individual, 
mais, os fins de semana (sábados) había saída en grupo durante a tarde para aqueles 

colaboradores que quixeran acompañar ao grupo de traballo de ANABAM. 

 

       Por aquel entón, non tiñamos a magnífica ferramenta da que dispoñemos hoxe: os 
teléfonos móbiles, Google Maps, Sixpac…, así que utilizamos os mapas do Servicio Geo-

gráfico del Ejército, escala 1:50.000 e algún outro. 

 

    Cada ano publicábase unha memoria-resumo cos datos acadados do ano así como o 

nome das persoas que colaboraron nese tempo. Dita memoria recibía o nome de Verte-
brata. Ademais, tamén se editaron autocolantes para divulgar o traballo que se estaba a 

facer. 

 

 Rematado o proxecto, publicáronse sendas mo-

nografías cos 
datos dos anfi-

bios e dos rép-
tiles: Atlas dos 

anfibios do 

Baixo Miño 
(1995); Atlas 

dos réptiles do 
Baixo Miño 

(1997). 

ESTA  

PUBLICACIÓN CONTA  

CUNHA  

SUBVENCIÓN  

ECONÓMICA DO  

CONCELLO  

DA  GUARDA 

ÍNDICE 

3.-Esvásticas do Miño……. Antón Ferreira Lorenzo. 

8.-Fauna silvestre atropelada. Resumo ano 2021…. 

 Xabi Pin. 

10.-Tanymastix stagnalis. Unha xoia do xurásico na 

 Groba…………..Agustín Ferreira Lorenzo. 

16.-Lindbergh no Miño…. Recopilado por Agustín 

  Ferreira Lorenzo. 

21.-Esteiro do Miño. Datos relacionados coa súa pro-

tección. 

24.-Baltasar Merino…. Recopilación Antón Ferreira  Lo-

renzo. 

26.-Árbores extraordinarias do Baixo Miño……. 

  Varios autores. 

30.-Visto nas Redes. 

32.-Cousas de ANABAM 

 33.– Projeto Borrelho. 

 33.-Contaminación fluvial. 

 34.-Censo de acuáticas xaneiro-febreiro 2022. 

 34.-Limpeza costeira. 

 35.-Actividade no Alto da Groba. 

 36.-Actividade nocturna: aves de rapina. 

 37.-Nova publicación editada por  

       ANABAM:  gaivotas na Guarda. 

 37.-O Carrizal dos anos 2020 e 2021 en  

        internet 

 38.-Decoración Nadal: Escrito dirixido ao 

       Concello da Guarda. 

 38.-As empresas de telefonía deixan os 

       restos das bridas na rúa. 

 39.-A Weeden Foundation dona 6.500 euros a ANA-

BAM. 

 40.-Pías salineiras. 

 40.-Alegacións ao parque eólico Albariño I. 

 41.-Proposta dunha charca artificial para anfibios. 

 41.-Xuntanza ordinaria. 

 42.-Actividades, actos e acción previstas 

                       para o ano 2022. 

      45.– Atlas de vertebrados do Baixo Miño 

 

AS PERSOAS INTERESADAS  

EN PUBLICAR ARTIGOS NESTE  

BOLETÍN PODEN DIRIXIRSE A  

ANABAM POR CORREO ELE-

CTRÓNICO 

 OU WHATSAPP.  

 

OS ARTIGOS TEÑEN QUE TER  

RELACIÓN DIRECTA OU INDI-

RECTA COA BISBARRA DO 

BAIXO MIÑO, DANDO PREFE-

RENCIA A AQUELES QUE TRA-

TEN ASUNTOS DE NATUREZA E 

MEDIO AMBIENTE 


